
Ղեկավարվելով «Նորմատիվ իրավական ակտերի մասին» օրենքի 34-րդ հոդվածով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2008 թվականի նոյեմբերի 6-ի ««Հանրային կապերի և տեղեկատվության կենտրոն» պետական ոչ առևտրային կազմակերպություն ստեղծելու մասին» N 1324-Ն որոշման (այսուհետ՝ Որոշում) մեջ կատարել հետևյալ լրացումը՝
1) Որոշման 2-րդ կետը լրացնել հետևյալ բովանդակությամբ նոր 4-րդ ենթակետով՝ «4) Տեղեկատվության հրապարակումը, ապատեղեկատվության կանխարգելումը և մեդիագրագիտության տարածումը:»:
2. Վարչապետի աշխատակազմի ղեկավարին՝ որոշումն ուժի մեջ մտնելուց հետո մեկամսյա ժամկետում ապահովել ՀՀ կառավարության աշխատակազմի ղեկավարի 2018 թվականի փետրվարի 12-ի N 66-Ն հրամանում համապատասխան լրացման կատարումը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


Հիմնավորում
«Հայաստանի Հանրապետության կառավարության 2008 թվականի
նոյեմբերի 6-ի N 1324-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ

Իրավական ակտի ընդունման անհրաժեշտությունը.
«Հայաստանի Հանրապետության կառավարության 2008 թվականի նոյեմբերի 6-ի  N 1324-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ)  ընդունման անհրաժեշտությունը պայմանավորված է «Հանրային կապերի և տեղեկատվության կենտրոն» պետական ոչ առևտրային կազմակերպության գործառույթի ավելացմամբ, այն է՝ տեղեկատվության հրապարակումը, ապատեղեկատվության կանխարգելումը և մեդիագրագիտության տարածումը:
Ընթացիկ իրավիճակը և խնդիրները.
[bookmark: _GoBack]Ներկայումս «Հանրային կապերի և տեղեկատվության կենտրոն» պետական ոչ առևտրային կազմակերպության գործառույթներում բացակայում է  տեղեկատվության հրապարակումը, ապատեղեկատվության կանխարգելումը և մեդիագրագիտության տարածումը գործառույթը:
Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Վարչապետի աշխատակազմի կողմից:
Ակնկալվող արդյունքը.
«Հանրային կապերի և տեղեկատվության կենտրոն» պետական ոչ առևտրային կազմակերպության գործունեության հիմնական առարկային և նպատակների մեջ տեղեկատվության հրապարակման, ապատեղեկատվության կանխարգելման և մեդիագրագիտության տարածման հետ կապված աշխատանքների լրացում:











Տեղեկանք
Նախագիծն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
 «Հայաստանի Հանրապետության կառավարության 2008 թվականի նոյեմբերի 6-ի N 1324-ն որոշման մեջ փոփոխություններ կատարելու մասին» կառավարության որոշման նախագծի ընդունումը ՀՀ պետական կամ տեղական բյուջեում եկամուտների կամ ծախսումների ավելացում չի նախատեսում:



Տեղեկանք 
Նախագծի ընդունման առնչությամբ ընդունվելիք այլ իրավական ակտերի նախագծերի ընդունման անհրաժեշտության բացակայության մասին
«Հայաստանի Հանրապետության կառավարության 2008 թվականի նոյեմբերի 6-ի N 1324-ն որոշման մեջ փոփոխություններ կատարելու մասին» կառավարության որոշման նախագծի ընդունումից հետո նախատեղվում է փոփոխություններ կատարել ՀՀ կառավարության աշխատակազմի ղեկավարի 2018 թվականի փետրվարի 12-ի ««Հանրային կապերի և տեղեկատվության կենտրոն» պետական ոչ առևտրային կազմակերպության կանոնադրությունը (նոր խմբագրությամբ) հաստատելու մասին» N 66-Ն հրամանում:

